
Skýrsla tölvunefndar LH 

Inngangur 

Stærsta verkefni tölvunefndar LH á starfstímabilinu hefur verið smíði nýs Sportfengs í 

samstarfi við HorseDay. Verkinu miðar vel og stefnt er að því að nýtt kerfi verði tekið í notkun 

í byrjun árs 2027. 

Sportfengur er hjarta mótahalds í íslenskri hestamennsku. Þar fer fram skráning á mót, 

utanumhald um úrslit og varðveisla keppnisgagna. Kerfið er því ómissandi fyrir 

hestamannafélög, mótshaldara, dómara og keppendur um allt land. 

Fundir nefndarinnar 

Nefndin hefur haldið fjölmarga fundi á starfsárinu. Flestir þeirra hafa snúist um undirbúning og 

framvindu nýs Sportfengs, ýmist innan nefndarinnar eða með fulltrúum HorseDay. 

Samstarf við HorseDay 

LH valdi að vinna nýjan Sportfeng í samstarfi við HorseDay. Fyrirtækið hefur víðtæka reynslu 

af stafrænum lausnum fyrir hestafólk og þekkir vel þarfir íslenskrar hestamennsku. 

Markmið verkefnisins er að byggja upp nútímalegt, notendavænt og öruggt kerfi sem leysir 

núverandi Sportfeng af hólmi. Lögð er áhersla á eftirfarandi: 

● einfaldari og þægilegri skráningu á mót,  

● betri yfirsýn og verkfæri fyrir mótshaldara og dómara 

● skýra og aðgengilega framsetningu á úrslitum og keppnisgögnum 

● örugga yfirfærslu og varðveislu eldri gagna 

● traustan grunn sem auðvelt er að viðhalda og þróa áfram 

Samstarfið hefur gengið vel. Hlutverk tölvunefndar er að gæta hagsmuna hreyfingarinnar, 

koma sjónarmiðum notenda á framfæri og tryggja að kerfið uppfylli kröfur keppnisreglna LH. 

Staða og næstu skref 

Verkinu miðar vel og er það á áætlun. Stefnt er að því að nýr Sportfengur verði tekinn í notkun 

í byrjun árs 2027, þannig að hann nýtist strax á komandi keppnistímabili. 

Fram að gangsetningu verður unnið að lokafrágangi, prófunum og yfirfærslu gagna. Mikilvægt 

er að fá notendur úr hestamannafélögunum til að prófa kerfið áður en það fer í loftið. Jafnframt 

þarf að kynna nýja kerfið vel og bjóða upp á leiðbeiningar og fræðslu fyrir mótshaldara, 

skráningaraðila og dómara. 

Tölvunefnd þakkar HorseDay fyrir gott og árangursríkt samstarf. Tölvunefnd þakkar RML fyrir 

samstarfið.  Einnig þakkar nefndin stjórn LH, starfsfólki og öllum sem lagt hafa verkefninu lið.  

